
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
২০৪ শ্রীহট্টের ইতিবৃত্ত r চতুর্থ ভাগ
হইতে তাহাদিগকে রক্ষা করিয়া সে অঞ্চল সুশাসিত করেন।
ঐ সময় শ্রীহট্ট ও কাছাড় সীমাস্থ সরসপুরের পাহাড়বাসী রামভদ্র নামক পাৰ্ব্বত্যজাতির এক নেতা মধ্যে মধ্যে ধলেশ্বর নদতীরবর্তী বসতিতে আপতিত হইয়া ভীষণ অত্যাচার করিত কাছাড়রাজ ইহাকে দমনের জন্য আদেশ দেন এবং কেওয়ালিপার মৌজায় তাহার বাসের জন্য, একদিনের মধ্যে এক বাটি প্রস্তুত করিয়া দেন, ঐ বাটী এখন “পুরাতন বাটী" নামে পরিচিত। জগন্নাথ এখানে আসিলেও রামভদ্র অত্যাচার করিতে ক্ষান্ত হয় নাই। কিন্তু অচিরেই জগন্নাথ, পাহাড়ের মধ্যে রামভদ্রকে নিহত করেন। ঐ স্থান অদ্যাপি “রামভদ্রের কাটা” বলিয়া প্রসিদ্ধ রহিয়াছে।
হাইলাকান্দি পূৰ্ব্বে ত্রিপুরা রাজ্যের অধিকৃত ছিল। এক ত্রিপুর-রাজ কন্যাকে কাছাড়-পতি বিবাহ করিয়া উক্ত অঞ্চল যৌতুক প্রাপ্ত হন। জগন্নাথ এই ভূখণ্ড নিয়া ত্রিপুরাপতির সহিত
জগন্নাথের পাঁচ পুত্র; তন্মধ্যে ৩য় তিলকরামের জ্যেষ্ঠ পুত্র কৃষ্ণচরণ খ্যাতিমান পুরুষ ছিলেন। কাছাড়-রাজ কৃষ্ণচন্দ্র নারায়ণের সহিত তাহার মিত্রতা ছিল বলিয়া কথিত আছে। ইহাদের বংশ নাই ।
ধনরাম ও ভবানীচরণ নামক তিলক রামের কনিষ্ঠ ভ্রাতৃদ্বয়ের বংশই বিস্তৃত। ধনরামের পাচপুত্র এবং ভবানীচরণের দুইপুত্র হয়। ইহারা কাছাড়-রাজ হইতে চৌধুরী উপাধি প্রাপ্ত হন। ভবানীচরণের কনিষ্ঠপুত্র জয়রাম প্রতাপশালী ব্যক্তি ছিলেন, তিনি কাছাড়-রাজের মন্ত্রিপদ প্রাপ্ত হইয়াছিলেন এবং রাঙ্গাউটির মোসলমান চৌধুরীর সাহায্যে হাইলাকান্দি শাসন করিতেন।
একদা কাছাড়-রাজ কোন বড়ভূইয়াকে চৌধুরী উপাধি দিতে ইচ্ছা করেন। তখন জয়রাম চৌধুরী ও মোসলমান জাতীয় কেবাই মিয়া চৌধুরী তাহাদের নিম্নপদস্থ ব্যক্তিকে চৌধুরী উপাধি দেওয়া অসঙ্গত বলিয়া ঘোরতর আপত্তি করেন। তখন রাজা সৰ্ব্বদিক রক্ষার জন্য জয়রামকে “বড়চৌধুরী" এবং কেবাই মিয়াকে “সাতপাইয়া চৌধুরী” বলিয়া খ্যাত করেন। ভূইয়া ইহাদের নিম্নপদস্থ “চৌধুরী” গণ্য হন।
ধনরামের কনিষ্ঠ পুত্র হৃদয়রাম সমাজ-প্রতিষ্ঠ-ব্যক্তি ছিলেন। ১৮৫১ খৃঃ ২নং দাবীর মোকদ্দমার কাগজ পত্র আলোচনায় জ্ঞাত হওয়া যায় যে, মহারাণী ইন্দুপ্রভা স্বীয় আশ্রিত প্রজাদের সমাজে গ্রহণ জন্য গুমড়ার ভূইয়া, ভবানন্দ শৰ্ম্মা ও ইহাকে ৯৮ টাকা দিয়াছিলেন। তখন এই তিন ব্যক্তির তত্ৰত্য সমাজে বিশেষ আধিপত্য ছিল, ইহাই প্রমাণিত হয়। হৃদয়রামের কনিষ্ঠ ভ্রাতা সোণারাম, ইহার কনিষ্ঠ পুত্র মুলুকচন্দ্র। তাহার চারি পুত্র, তন্মধ্যে সৰ্ব্বজ্যেষ্ঠ
শ্ৰীযুত ঈশ্বরচন্দ্র দে মহাশয় হইতে আমরা এই বংশ বিবরণ প্রাপ্ত হইয়াছি।৩ ৩. সংক্ষিপ্ত চৌধুরীর তালিকা এই ঃ–

		 এই পাতা শেষ সম্পাদিত হয়েছে ০২:৩৭টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

